
389TABRAT WISS TNAYEN i TIMUTIYU  1

Tabrat wiss Tnayen n Bulus 
i Timutiyu 

AseLlem 

1 1Bulus, amazan n Yeccu LmasiP olaPsab lxaÄar n Arebbi, 

olaPsab lwaod n tudart i iLlan di LmasiP Yeccu, 2i Timutiyu, 

mmi ioizzen: nniomet d arePmet d lehna zi Arebbi Tababat u zi 

Yeccu LmasiP, SiditneV. 

Acejjeo i Timutiyu 
3Necc ttqadiV Arebbi wenni umi oebdeV zi lejdud inu s tnefsect 

tezdeg, amecnaw cek ttiÄareV nnebla abeddi di tÇaLlitin inu Llilet 

d wass, 4wePPceV ad cek ÇareV, xmi ttfekkareV deg imeÏÏawen 

nnek, ttccureV s lefraPet 5uca ttxemmameV Var liman nnebla nnifaq 

i dayek iLlan, wenni tuVa izeddVen amezwar di Pennac Luwis u deg 

yemmac Iwniki uca aqqa ssneV nican belli izdeV dayek oawed. 6X 

uyenni ssoeqleV cek, ad tessekkared tamewci n Arebbi tenni dayek 

s webrid n wesrusi n ifassen inu. 7Minzi Arebbi war d aneV 

iwci arruP n lourret, maca arruP n jjehd d tayri d ÄÄebÏ n 

nnefs s leoqel. 8X uyenni war ttÃeÄPi ca Pima ad tewced chadet x 

SiditneV, niV zzayi necc wenni d amePbus nnes, maca mePPen di ÏÏweo 

n lexbar aÃebPan olaPsab jjehd n Arebbi, 9wenni aqqa issenjem aneV 

uca ilaVa aneV-d s tlaVit iqeddsen, war iLli olaPsab lexdayem 

nneV, maca olaPsab lVaraÄ nnes d nniomet tenni i d aneV immewcen 

di LmasiP Yeccu qbel ikuden n lweqt n lebda, 10aqqa itwasseÄhar 

lexxu s uxecci n umsenjem nneV Yeccu LmasiP wenni tuVa ibeÄlen lmewt 

uca isseÄhar tudart war ifennin s lexbar aÃebPan, 11linjil umi 

twassgaoodeV necc d ambarreP d umazan d umselmad n legnus. 12X 

ssibbet-a oawed ksiV armeP-a, maca necc war ttÃeÄPiV ca i man 

aya, minzi necc ssneV man wen i zi ttamneV uca aqqa twassqenoeV belli 

netta d amzemmar Pima ad iPÄa min d ayi itwawekklen al ass nni. 13ÏÏef 

di lmatal n wawalen iÃePPen i zzayi teslid ula di liman d tayri i 

iLlan di Yeccu LmasiP. 14PÄa aÄman aÃebPan i d ac itwawekklen s ArruP 

Iqeddsen wenni i dayneV izeddVen. 

15Aqqa tessned degga, belli marra inni iLlan di Asiya jjin ayi, zzaysen 

Fixilus d Hirmuxinis. 16Ad yarzef Sidi s arePmet di taddart n 

Unisifurus, minzi tuVa issfewwej xafi aÏÏas n twalawin uca war 

iÃeÄPi ca zi snasel inu, 17maca lami d yusa Var Ruma, tuVa yarezzu 

xafi s cÄaret aÏÏas uca yufa ayi. 18Sidi ad as iwc, aqqa ad yaf 

arePmet Var Arebbi deg wass nni, uca mecPal ixdem di Afasus, cek 

tessned ktar. 

Aoeskari icnan n Yeccu LmasiP 

2 1Cek xenni, mmi inu, ili tmePÄed di nniomet tenni iLlan di LmasiP 

Yeccu. 2Min zzayi teslid jar waÏÏas n lechud swekkel degga 

deg iwdan iÃdiqen inni izemmaren ad sslemden oawed inneÄni. 3Ksi 

armeP ak-d inneÄni am ij n uoeskari icnan n Yeccu LmasiP. 4War din 

ula d ijj n uoeskari ilehha ak-d leswaq n tudart, maPend izemmar 

ad yarÄa wenni t iggin d aoeskari. 5Uca oawed wenni ittemPizwaren 

amecnaw bu-umPizwar, war d as tticcen tamrist, mala war immniV 

olaPsab lqanun. 6AfeLlaP i itteggen lxedmet iqesPen, ittxeÃÃ as 

ad iksi d amezwar zi lViLlet. 7XÇar min d ac qqareV uca balak 

Sidi ad ac iwc lefhamet di marra. 8oqel belli Yeccu LmasiP 

wenni d itwassnekkaren zeg imettinen, aqqa-t zi zzarioet n Dawud 

olaPsab lexbar aÃebPan inu, 9wenni i xef ksiV tamara uca mahu 

oad snasel am ij n uoeffan, maca awal n Arebbi war iqqin. 10X uyenni 

ttPemleV marra di ÏÏweo n inni itwaxÄaren, Pima nitni ad afen 

asenjem di LmasiP Yeccu ak-d uouLli i lebda. 11Wa d awal d aÃdiq 

“Mala nemmut akis, ad kis neddar oawed, 12mala neqqim nettPemmel, 

ad kis nePkem oawed, mala nenkar it, netta ad aneV inkar oawed, 
13mala tuVa-neV war numin, aqqa netta ittVima d aÃdiq, war izemmar 

ad inkar ixef nnes. 

Ili d amsexxar n Arebbi aÃdiq 
14Seoqel man aya, olem asen zzat i Sidi maPend war ttmenVin ca s 

wawalen, degga war ineffeo i walu mVir i wareddeLl n inni ittÃennaten. 
15Arzu s cÄaret ad tarred ixef nnek d amqeLleb zzat i Arebbi, 

amecnaw axeddam wenni war Vares minzi i Va iÃeÄPa, wenni issoeddun 

nican awal n tidett, 16maca aggwej x lePruÄ ixwan n ddunnit, minzi nitni 

ad arnin aÏÏas di leqjaPet x Arebbi, 17uca awal nsen ad itwaViyyez 

amecnaw uxsas. Aqqa Himiniyus d Filitus Llan zzaysen, 18inni iffVen 

zeg webrid n tidett, qqaren belli tanukra aqqa tuVa-tt uca qelben 

liman n ca. 19Maca dsas n Arebbi ibedd nican uca wa d acemmio nnes 

‘Sidi issen inni iLlan nnes’ uca ‘marra wenni iqqaren isem n LmasiP 

ad ibeooed x min war isseggden’. 20Maca di taddart tameqqrant 

war dayes leqcuo n wureV d nnuqart waha, maca oawed n ukeccuÄ d 

tlaxt, xenni ca n ccan u ca n ubehdel. 21Xenni mala Ped issizdeg ixef 

nnes zi degga, ad yili d ict n lqecoet n ccan, tetwaqeddes i teLla 

uca tedwel tneffeo i Sidi, aqqa tetwassewjed i marra lexdayem 

iÃebPen. 22Maca arwel zi nnecwat n temÇi uca ardef tasegda d liman 

d tayri d lehna ak-d inni ittlaVan isem n Arebbi zeg wul izdigen, 
23maca nÄar imParwaÄen ibuhaliyyen i d itteffVen zi tqubbanect, 

cek tessned aqqa neddhen Var imcubbac. 24War icuwwar i ismeV 

n Sidi ad imcubbec, maca icuwwar as ad yuyur s leÄrafet ak-d 

marra, izemmar ad isselmed, aqqa Vares ttasio n lxaÄar, 25xenni 

isselmed s temhint inni ittoekkasen. AttaV Arebbi ad asen iwc 

ad tuben ad ssnen tidett 26uca ad d asen yarr lbal, ad nfekken zi 

texceft n iblis wenni iten iPebbsen i tizi nnes. 

Ussan ineggura 

3 1Maca ssen degga, aqqa deg wussan ineggura ad din ilin ikuden 

n lweqt iwoaren. 2Minzi iwdan ad xsen ixef nsen d tinoacin, ad 

ilin d ayt bu-nnfaxet d imoeffaren d imceqqafen, war tteÏÏioen ca 

lwalidin, war ttqadan, war ttetwaqeddsen, 3ad ilin nnebla lePnunect, 

war xsen ad mmseÃlePen, ad ceqqfen, war Varsen bu ÄÄebÏ n nnefs, 

ad ilin qesPen, war ttexsen min iÃebPen, 4ad ilin d ixeddaoen d 

ifentrusen, daysen nnfaxet, ad xsen nnecwat ktar zi Arebbi, 5ad 

Varsen yili wudem n uweqqar n tcuni, maca ad nkaren jjehd nnes. 

Aggwej xasen. 6Zzaysen inni ittPaman tudrin uca ssusumen timVarin 

iÄeofen tinni yarebbun ddnub, twaoarrent s ubarru n nnecwat, 7tinni 

xsent ad lemdent lebda, maca oemmarÃ ad awÄent Var tmusna n 

tidett. 8Am mammec Jannis d Jambris inni tuVa ittemoalan ak-d Musa, 

ammu oawed ina ttemoalan ak-d tidett, aqqa-ten d iwdan inni leoqel 

nsen itwaVecc, inni liman nsen war itwaqeLleb. 9Maca war ttriPen ca 

ktar Var zzat, minzi afVul nsen ad iban i marra, am mammec tuVa 

imsar oawed i yinni. 

Bulus ittziyyar x Timutiyu maPend ad isiVi akis di liman 
10Maca cek tsiVid akidi deg uselmed inu, am mammec ggureV, tsiVid 

akidi di lVaraÄ inu, liman inu, ttasio n lxaÄar inu, tayri inu d ÃÃbar 

inu, 11di lePÃarat d uweddeb inu i xafi ikkin di Antiyuxiya d Ikuniya 

d Listra. Man mma lePÃart i xafi ikkin, aqqa Sidi issenjem ayi 

zzaysent marra. 12S tidett marra inni ixsen ad ddaren s uweqqar 

n tcuni di LmasiP Yeccu, ad twadarrcen. 13Maca iwdan ioeffanen d 

icemmaten ad arnin di min ioeffnen, ad Vwan uca ad twaVwan. 14Cek maca, 

qqim di min tuVa tlemded u di min tetwassqenoed am tessned man 

wen i zi t tlemded, 15aqqa zi temÇi tessned tira iqeddsen, tinni 

zemmarent ad cek arrent d amiVis Pima ad twassnejmed s liman di 

LmasiP Yeccu. 16Marra tira aqqa usint-id zi Arebbi, aqqa neffoent 

tanya i uselmed, i uÃePPi, i weodal uca i tarbiyyet di tsegda, 
17Pima bnadem n Arebbi ad yili ioess iPezzem i marra lxedmet 

iÃebPen. 

 

4 1TtoewwleV xak zzat i Arebbi d Sidi Yeccu LmasiP wenni i Va 

iPekmen x inni iddaren d x inni immuten Var uxecci nnes d tgeldit 

nnes: 2barreP s wawal n Arebbi, ili tfaqed di lweqt niV barra i 

lweqt, ÃePP, oaqeb, olem s marra ttasio n lxaÄar d uselmed, 3minzi 

ad d yas ict n lweqt xmi iwdan war qebblen oad taVuri iÃePPen, 

maca ad ssmunen i ixef nsen aÏÏas n imselmaden olaPsab tizi nsen, 

inni issareyyPen imezzuVen nsen, 4ad jemden tidett x imejjan uca ad 

ffVen zeg webrid Var tPuja ixwan. 5Cek maca faq di kulci, ksi 

armeP, egg lxedmet n umbeccar uca kemmel lxedmet n tsexxart nnek. 
6Minzi necc aqqa twazeLloeV am teÄPiyyet n tsessi uca lmijal n 

twaPit inu tiweÄ-d. 7Necc mmenVeV amenVi aÃebPan, aqqa kemmleV tazzla 

inu, PÄiV liman. 8Xenni tetwassewjed ayi temrist n tsegda, tenni i 

d ayi Va iwc Sidi, lqaÄi amseggad deg wass nni, war iLli i necc 

waha, maca oawed i marra inni ixsen axecci nnes. 

Awal d useLlem aneggaru 
9CÄaret pima ad Vari-d tased deVya. 10Minzi Dimas ismeP d 

ayi, ittexs ddunnit uca iruP Var Tissalunika. Kriskis iruP Var 

GalaÏiya u Titus Var Dalmatiya. 11MVir Luka i kidi iqqimen. Awi-d 

Marku uca gewwed it akik, minzi ineffeo ayi di lxedmet n tsexxart. 



393TABRAT WISS TNAYEN i TIMUTIYU  4

12SekkeV-d Ticikus Var Afasus. 13Xmi i d Va tased, awi-d akic 

tcamir tenni jjiV di Truwas di taddart n Karbus ula d idlisen, 

beoda lemÃaPef n ccark. 14Aliksandir, amzil n nnPas, tuVa igga dayi 

aÏÏas n tuoeffna, Sidi ad t ixeLleÃ olaPsab lexdayem nnes. 15PÄa 

ixef nnek zzayes, minzi netta tuVa ittoekkas awalen nneV aÏÏas. 16Umi 

kkareV ad wteV x ixef inu tawala tamezwarut, ula d ijj war kidi 

d yusi, maca marra semPen dayi. Ejj ad yili war iLli d axeLleÃ 

nsen. 17Maca Sidi tuVa-t Var uVezdis inu uca iwca ayi jjehd, Pima 

xenni zzayi i Va ikemmel ubarreP uca marra legnus slin tt uca 

necc twafekkeV-d zeg uxenfuc n wayrad. 18Uca Sidi ad ayi ifekk zi 

marra lexdayem tioeffanin, ad ayi iPÄa i tgeldit n ijenwan nnes. I 

netta i Va yili uouLli i lebda qao. Amin. 19SeLlem x Briska d Akwila 

u x aytbab n taddart n Unisifurus. 20Irastus iqqim di Kurintus 

uca Trufimus jjiV t di Militus ihlec. 21CÄaret pima ad d tased 

qbel tagrist. Iwbulus d Pudins d Linus d Kludiya d marra awmaten 

ttseLlamen xak. 22Sidi Yeccu LmasiP aqqa-t ak-d arruP nnek. Nniomet 

ad kiwem tili. Amin. 


